
Opinjoni tal-Kumitat Ekonomiku u So¢jali Ewropew dwar il-“Komunikazzjoni mill-Kummissjoni
lill Kunsill, il-Parlament Ewropew, il-Kumitat tar-Regjuni u ]-Kumitat Ekonomiku u Sogjali
Ewropew dwar il-mobilizzazzjoni tal-investiment privat u pubbliku ghall-itkupru u tibdil
strutturali fit-tul: lizvilupp tal-Partenarjati Pubblici Privati”
COM(2009) 615 finali
(2011/C 51/12)
Relatur: is-Sur HUVELIN
Nhar id-19 ta’ Novembru 2009, il-Kummissjoni ddecidiet, b’konformita mal-Artikolu 262 tat-Trattat li
jistabbilixxi I-Komunita Ewropea, li tikkonsulta lill-Kumitat Ekonomiku u Sogjali Ewropew dwar
Komunikazzjoni mill-Kummissjoni lill-Parlament Ewropew, il-Kunsill, il-Kumitat Ekonomiku u Sodjali Ewropew u I-
Kumitat tar-Regjuni — Il-mobilizzazzjoni tal-investiment privat u pubbliku ghall-irkupru u tibdil strutturali fit-tul: I-
izvilupp tal-Partenarjati Pubblici Privati
COM(2009) 615 finali.
Is-Sezzjoni Spe¢jalizzata ghall-Unjoni Ekonomika u Monetarja u 1-Koezjoni Ekonomika u So¢jali, inkarigata
sabiex tipprepara |-hidma tal-Kumitat dwar is-suggett, adottat l-opinjoni taghha nhar is-7 ta’ Settembru
2010.
Minhabba t-tigdid tal-mandat tal-Kumitat, l-Assemblea plenarja ddecidiet li tesprimi l-pozizzjoni taghha
dwar din l-opinjoni matul is-sessjoni plenarja ta’ Ottubru u hatret lis-Sur HUVELIN bhala relatur generali,
b’konformita mal-Artikolu 20 tar-Regoli ta’ Procedura.
Matul 1-466 sessjoni plenarja tieghu li saret fil-21 ta’ Ottubru 2010, il-Kumitat Ekonomiku u Socjali
Ewropew adotta din l-opinjoni b'151 vot favur, 3 voti kontra u 11-il astensjoni.
1. Dahla

1.1 I-Kummissjoni ghadha kif ippubblikat komunikazzjoni
intitolata “Il-mobilizzazzjoni tal-investiment privat u pubbliku
ghall-irkupru u tibdil strutturali fit-tul: l-izvilupp tal-Partenarjati
Pubbli¢i Privati” (PPP), fid-19 ta’ Novembru 2009, fejn tippre-
zenta d-direzzjoni li se taghti lill-azzjoni taghha fil-gejjieni.

Dan id-dokument jirrapprezenta inizjattiva rakkomandabbli u
jista’ jitgies bhala riflessjoni bazika interessanti dwar il-PPP, li
hija attwali hafna fid-dawl tal-htiega attwali biex jigu mobilizzati
l-investituri tas-settur pubbliku u s-settur privat, b’'mod partiko-
lari fperijodu ta’ krizi finanzjarja, meta f1-2009 stajna nosservaw
tnaqqis kbir fl-ghadd u l-volum ta’ dawn il-partenarjati. Id-doku-
ment jelenka l-vantaggi u l-aspetti specifi¢i taghhom u jaghmel
analizi tar-ragunijiet li dawn l-ahhar snin setghu xekklu l-izvi-
lupp tal-uzu taghhom. Izda ghandhom jitgiesu wkoll ¢erti zvan-
taggi potenzjalment marbutin mal-PPP u l-esperjenza ta’ certi
operazzjonijiet li saru fil-passat (l-ispejjez ta’ transazzjoni, il-
periklu ta’ negozjati addizzjonali, it-tnaqqis fuq perijodu
medju/twil tal-intensita tal-kompetizzjoni, iz-zieda fl-ispejjez
fuq perijodu twil, bi zvantaggi fuq perijodu twil ghall-klawsoli
kuntrattwali (mohbija) fi hdan kuntratti kumplessi, it-telf ta’
kontroll demokratiku) u xi problemi li jenfasizza l-Eurostat fil-
linji gwida tieghu dwar il-mod kif jigu evitati l-istqarrijiet tad-
deficit bagitarju u l-incentivi fittizji (biz-zieda fl-ispejjez assocjata
ma’ dan).

B'mod partikolari, il-Kummissjoni tesprimi x-xewqa taghha li
“jinstabu toroq godda biex isostnu l-izvilupp tal-PPP”. Fil-Komu-

nikazzjoni taghha ghandhom jizdiedu proposti ghal aktar
zvilupp tal-qafas istituzzjonali, li permezz taghhom ikunu
jistghu jitnaqgsu l-problemi u l-izvantaggi tal-PPP.

L-argumenti favur il-PPP imsemmija fil-Komunikazzjoni huma
dawn li gejjin:

— inaqqsu l-ispejjez relatati mal-infrastruttura, billi jisfruttaw 1-
efficjenza ekonomika u l-potenzjal innovattiv ta’ settur
privat kompetittiv;

— jifirxu l-ispiza tal-finanzjament tal-infrastruttura fuq il-hajja
kollha taghha;

— itejbu l-gsim tar-riskju bejn is-settur pubbliku u s-settur
privat;

— jistimolaw l-isforzi ghas-sostenibbilta, l-innovazzjoni, ir-
ricerka u l-izvilupp;

— jaghtu lis-settur privat il-possibbilta li jagdi rwol ¢entrali u
ta’ tmexxija fl-izvilupp ta’ programmi industrijali, kummer-
jali u ta’ infrastruttura importanti;

— fl-ahhar nett, iwessghu s-sehem fis-suq ta’ imprizi tal-UE fil-
gasam tal-akkwist pubbliku fi swieq ta’ pajjizi terzi.

Ta’ min ifakkar ukoll i, fil-fehma tal-Kummissjoni, il-kuncett ta’
partenarjat pubbliku-privat ikopri kemm dak li jirrigwarda I-
kuntratti ta’ koncessjoni (fejn dak li jhallas huwa l-utent) kif
ukoll dak li jirrigwarda l-kuntratt ta’ partenarjat pubbliku-privat,
fejn dak li jhallas, b'mod shih jew parzjali, huwa l-awtorita
pubblika.

1.2 Il-hames ghanijiet stabbiliti mill-Kummissjoni ghall-2010

Fil-Komunikazzjoni taghha, il-Kummissjoni tipproponi li:

— twaqqaf grupp ta’ PPP, fejn il-partijiet interessati rilevanti
jkunu jistghu jiddiskutu t-thassib taghhom, u tippubblika
gwida biex tghin lill-Istati Membri jtaffu I-piz amministrattiv
u d-dewmien biex jigu implimentati I-PPP;

— tahdem mal-BEI biex izzid il-fondi disponibbli ghall-PPP,
billi tfassal jew ittejjeb l-istrumenti finanzjarji Komunitarji
fogsma tal-politika importanti;

— tizgura li ma jkunx hemm diskriminazzjoni fl-allokazzjoni
ta’ fondi pubblic¢i, fejn huma involuti l-finanzi tal-Komunita,
skont il-gestjoni tal-progett, kemm privat u kemm pubbliku;

— tipproponi qafas ghall-innovazzjoni iktar effettiv, inkluza 1-
possibbilta ghall-UE li tippartecipa fkorpi legali privati u
tinvesti direttament fi progetti specifici;

— tikkunsidra proposta ghal strument legislattiv fuq koncessjo-
nijiet ta’ servizz, ibbazata fuq il-valutazzjoni tal-impatt li

tinsab ghaddejja bhalissa.

1.3 Madankollu, l-analizi tat-test tal-Kummissjoni jwassalna
biex nikkunsidraw li xi aspetti inqas pozittivi osservati fcerti
pajjizi jew fcerti kuntratti ma jissemmewx. B'mod partikolari,
thallew barra xi ostakli li setghu gew iffac¢jati huma u jitwettqu
certi transazzjonijiet; dawn ghandhom jissemmew essenzjalment
biex il-konsegwenzi taghhom jitgiesu fil-proposti appoggjati
mill-KESE. Il-kawzi principali ta’ falliment li setghu gew elenkati
essenzjalment jinkludu:

— it-trasparenza insuffi¢jenti fcerti pajjizi jew ghal certi
kuntratti, jew fl-analizijiet ta’ profittabbilta, fir-rapporti ta’
prestazzjoni, ecc., bejn l-imsiehba pubbli¢i u privati, inkluz
fis-sottokuntrattar lil intraprizi ohra, li tnagqas il-kontroll
demokratiku;

— incentivi potenzjali ghall-politici biex iwettqu wkoll PPP
akkumpanjati minn zieda fl-ispejjez, ghax xi PPP li l-investi-
ment ta’ kostruzzjoni taghhom fil-bidu tal-kuntratt ikun gie

ffinanzjat fuq kollox bkapital privat, il-progetti (ta’ infras-
truttura) — meta mqabbla mal-forma konvenzjonali b’finan-
zjament mill-bagit pubbliku - jistghu jsiru b'mod anticipat
minhabba r-regoli bagitarji tal-Eurostat. Madankollu, fil-kaz
ta’ PPP fejn il-hlas tal-operatur jigi mill-bagit, il-finanzjament
privat izid b'mod indirett id-dejn tal-Istat. Ghax bhalma jigri
ghad-dejn pubbliku bi kreditu, fil-kaz ta’ finanzjament privat
ikun hemm obbligi ta’ hlas li jillimitaw il-flessibbilta futura
tal-legislatur;

— in-nuqqas, fxi sitwazzjonijiet, ta’ valutazzjoni genwina minn
qabel li tippermetti ghazla oggettiva kemm fil-procedura tal-
PPP kif ukoll fl-ghoti tal-kuntratt;

— fxi ¢irkostanzi, it-tqassim tar-riskji bejn is-settur pubbliku u
s-settur privat skont il-principju tas-shubija genwina bejn I-
atturi;

— fl-ahhar nett, fxi kazijiet, il-lakuni fil-monitoragg mill-awto-
ritajiet pubbli¢i kompetenti.

Dawn il-punti kollha gew ikkunsidrati fil-proposti tal-KESE.

1.3.1  Il-proposta tal-KESE hija bbazata fuq tliet ideat:

1.3.2  L-ewwel nett, huwa importanti li nkunu konxji li
approc¢¢ serju min-naha tal-KESE jista’ jwassal sabiex ikollu
influwenza ta’ veru fuq din il-kwistjoni importanti ghall-futur
tal-infrastruttura ingenerali (u b’hekk fuq it-tkabbir ekonomiku u
l-amministrazzjoni pubblika), minghajr ma ninsew li xogholna
hawnhekk huwa li nikkontribwixxu — ghalkemm b’harsa kritika
- ghat-tfassil ta’ strument mahsub ghall-awtoritajiet pubblici, li
naturalment jibqghu liberi li jiddeciedu jekk juzawx dan l-istru-
ment jew le.

[I-KESE behsiebu jaqdi rwol mexxej fdin il-kwistjoni, billi
jikkontribwixxi ghall-izvilupp u I-promozzjoni tal-prattiki tajbin
osservati, filwaqt li jizgura li jitnaqqsu l-incentivi fittizji, li jigu
identifikati u solvuti l-problemi ta’ kontroll demokratiku u
so¢jali kif ukoll li jigu kkunsidrati b’'mod adegwat l-effetti fuq
perijodu twil tal-PPP. Ghad baga’ hafna xi jsir sabiex l-istrument
propost ikun l-ahjar wiched possibbli.

1.3.3  Bkunsiderazzjoni tal-prattiki tajbin osservati u tal-kazi-
jiet fejn ma nkisibx success, ta’ min jissuggerixxi zidiet fid-doku-
ment tal-Kummissjoni sabiex dan l-istrument tal-PPP tinghatalu
bazi accettabbli fl-Istati Membri kollha, izda wkoll sabiex jigu
kkunsidrati r-rizultati pozittivi registrati bhad-diffikultajiet rela-
tati mal-implimentazzjoni tieghu u sabiex jitfasslu l-mizuri
necessarji li permezz taghhom dawn id-diffikultajiet ikunu
jistghu jigu evitati fil-gejjieni.

1.3.4 I-KESE jitlob li l-applikazzjoni tad-dispozizzjonijiet
kuntrattwali tal-PPP issir b’tali mod 1i jigu rrispettati l-ligijiet u
r-regoli so¢jali kollha applikabbli ghall-attivitajiet koncernati (it-
tfassil, il-kostruzzjoni, il-manutenzjoni). Ghandu jkun possibbli
ghall-awtoritajiet responsabbli li jishqu fuq iz-zamma tal-
persunal originali bl-istess kondizzjonijiet. Fdan ir-rigward, il-
KESE jirrakkomanda li l-awtoritajiet ikkoncernati mill-kuntratti
tal-PPP jintegraw dawn ir-rekwiziti soc¢jali fl-ispecifikazzjonijiet
taghhom u jgisu t-twegibiet li saru fin-negozjati mal-awtoritajiet
kontraenti. L-istess ghandu jghodd ghal dak kollu li huwa relatat
mal-accessibbilta tal-persuni b'dizabbilta ghall-infrastruttura
mwettqa fil-qafas tal-PPP bkonformita mal-legislazzjoni u r-
regoli fis-sehh fl-Unjoni Ewropea.

1.3.5  Billi l-progetti tal-PPP juzaw fondi pubblici u billi
ghandhom jirrizultaw minn decizjoni hielsa tal-awtoritajiet
pubblici, il-KESE jitlob l:

— il-kuntratti tal-progetti tal-PPP jkunu accessibbli ghall-
pubbliku;

— li tigi kkunsidrata modifika tar-regoli tal-Eurostat, biex fil-
qafas tal-progetti tal-PPP il-kapital estern jigi kkunsidrat fil-
valutazzjoni taz-zamma tar-regoli bl-istess mod bhall-kapital
pubbliku fi proceduri konvenzjonali tal-finanzjament bagi-
tarju.

2. Pozizzjoni ekonomika u argumenti favur il-PPP fl-
Ewropa

Skont BusinessEurope, bhalissa bilkemm 4 % tal-progetti ta’
infrastruttura fid-dinja jaghmlu parti minn PPP. Ir-Renju Unit
huwa I-Istat Membru li jiffirma l-aktar kuntratti ta’ partenarjati
pubblici-privati fl-Ewropa (58 % tat-total), filwaqt li l-pajjizi 1-
ohra li l-aktar juzaw l-istrument tal-PPP huma I-Germanja,
Spanja, Franza, l-Italja u l-Portugall.

Peress li I-OECD stmat li l-ispejjez annwali relatati mat-torog, il-
ferroviji, l-elettriku u l-ilma ser jilhqu t-2,5 % tal-PDG dinji sal-
2030, huwa tassew importanti li l-awtoritajiet pubbli¢i jimpli-
mentaw il-forom kollha possibbli ta’ kuntratti sabiex ikunu
jistghu jintlahqu l-istennijiet u l-htigiet tas-servizzi u l-infrastrut-
tura pubblika: fil-konfront ta’ din il-problema, l-impatt storiku
tal-kuntratti ta’ koncessjoni u ta’ PPP huwa realta inevitabbli, u
juri i 1-PPP jappoggjaw bis-shih it-tkabbir ekonomiku billi
jimmobilizzaw il-kompetenzi, l-energija u l-kapital, u barra
minn hekk ghandha tigi kkunsidrata l-idea tat-tnaggis mistenni
mill-bagits ghall-investiment fil-qafas tal-pjani ta’ awsterita fi
kwazi kull pajjiz Ewropew.

2.1  L-argumenti favur il-PPP huma pprezentati fil-wisgha fid-
dokument tal-Kummissjoni. Madankollu, il-progetti tal-PPP li
fallew mhumiex enfasizzati fid-dokument tal-Kummissjoni. Ir-
ragunijiet ghal dan huma:

— il-PPP huma uzati ghal progetti li mhumiex adatti ghalihom;
brabta ma’ dan wiehed ghandu jinnota li trasferiment
globali tad-diversi livelli ta’ holgien ta’ valur lil intraprizi
privati flimkien mal-allokazzjoni tar-riskji (l-ispejjez) lil
dawn l-intraprizi mhux bilfors igib mieghu vantagg ftermini
ta’ effikacja. Tali vantagg ftermini ta’ effikacja jista’ jkun
possibbli jekk jigu rispettati ghadd ta’ kondizzjonijiet
(kuntest ta’ nuqqas ta’ sigurta kbira, potenzjal gholi ta’ otti-
mizzazzjoni bejn il-livelli ta’ holgien ta’ valur, nuqqas ta’
intensita baxxa fil-kompetizzjoni, know-how fis-settur
pubbliku fil-qasam tal-izvilupp, tan-negozjar u tal-kontroll
tal-kuntratt, ecc.);

— kultant intuzaw xi PPP marbutin ma’ zieda fl-ispejjez, ghax
skont ir-regoli bagitarji attwali tal-Eurostat, il-PPP li jkollhom
investiment ta’ kostruzzjoni fil-bidu tal-kuntratti li jkunu
finanzjati primarjament mill-kapital privat ikunu jistghu
jwettqu progetti (ta’ infrastruttura) iktar malajr mill-proce-
dura konvenzjonali li tuza biss fondi pubbli¢i. Madankollu,
il-PPP fejn il-hlas tal-operatur jigi mill-bagit jistghu jfissru
indirettament zieda fid-dejn tal-Istat. Ghax bhalma jigri
ghad-dejn pubbliku bi kreditu, certi PPP igibu maghhom
obbligi ta’ hlas li jillimitaw il-flessibbilta futura tal-legislatur
fil-bagit li jmiss. It-twettiq ta’ PPP li jmur kontra l-principju
baziku tal-limitazzjoni bagitarja tad-dejn pubbliku ghandu
jigi rrifjutat mill-perspettiva ekonomika. Barra minn hekk,
il-politi¢ci u partijiet ohra kkoncernati jitilfu kull interess
fil-kontroll oggettiv tal-profittabbilta;

— it-trasparenza ta’ xi kuntratti bejn l-imsiehba pubbli¢i u
privati, inkluz fis-sottokuntrattar, mhijiex bizzejjed;

— minhabba I-fatt li t-trasparenza tal-kuntratti, tal-kontrolli ta’
profittabbilta, tar-rapporti ta’ prestazzjoni, ec¢., hija insuffic-
jenti, id-diversi problemi ta’ opportunizmu li jirrizultaw
minn dawn il-kuntratti fuq perijodu twil, kumplessi u b’pos-
sibbiltajiet ta’ prefinanzjament, ma jistghux jigu “gestiti”
sewwa u jkunu soggetti ghal kontroll demokratiku;

— fxi kazijiet, l-assenza ta’ valutazzjoni minn qabel i tipper-
metti li wiehed jaghzel il-procedura tal-PPP u l-imsiehba
kuntrattwali oggettivament;

— fxi kazijiet, il-qsim tar-riskji bejn is-settur pubbliku u privat,
fl-assenza ta’ shubija reali bejn il-partijiet involuti;

— u fl-ahhar, fxi kazijiet, in-nugqas ta’ kontroll min-naha tal-
awtoritajiet kompetenti, b'mod partikolari fir-rigward tal-
konsegwenzi ghall-bagit pubbliku u I-kwalita tal-prestazzjo-
ni.

Madankollu, sabiex jindirizza ahjar il-punti li jixtieq igajjem fl-
opinjoni tieghu, il-KESE qed jadotta prezentazzjoni kemxejn
differenti, 1i tikkunsidra gerarkija li taf tidher aktar realistika
ta’ kif jigu kklassifikati l-vantaggi u l-izvantaggi tal-uzu tal-PPP.



C 51/62

1l-Gurnal Uffi¢jali tal-Unjoni Ewropea

17.2.2011

2.1.1  Hemm wisq tendenza li jigi kkunsidrat li l-ewwel argu-
ment li ghandu jitgies fl-ghazla ta’ kuntratt ta’ PPP huwa I-
argument bagitarju: filwaqt li m'ghandhiex tonqos l-importanza
tieghu (dan ser jigi diskuss aktar il quddiem), jidher li analizi fil-
fond u l-esperjenza miksuba fil-gasam juru li, ftermini ta’ impatt
ekonomiku generali, dan mhuwiex l-aktar element importanti.

L-ewwel argument li jista’ jiggustifika l-uzu ta’ PPP huwa l-otti-
mizzazzjoni tal-fattur taz-zmien. Dawk kollha li osservaw
b'mod imparzjali u bir-reqqa l-operazzjonijiet tal-PPP jagblu li:

— l-uzu tal-PPP jippermetti t-tnedija ta’ taghmir pubbliku b'rata
ferm aktar mghaggla mill-proceduri klassi¢i. Dan il-vantagg
taz-zmien igib mieghu “utilita so¢jali” li, ghalkemm ghalissa
ma tistax titkejjel bil-preciz, hija bla dubju ta’ xejn konside-
revoli. Generalment, din l-utilitd socjali tissarraf fzieda fl-
attivita ekonomika, li min-naha taghha ggib maghha dhul
ta’ taxxa, liema dhul itaffi l-piz finanzjarju tal-komunita
lokali;

— hafna drabi I-fazijiet tat-thejjija u tal-istudju jiehdu inqas
zmien meta mqabbla mal-procedura klassika ta’ akkwist
pubbliku, peress li 1-ghazliet kollha, li jaqghu taht il-kompe-
tenzi tieghu, ikunu saru mill-klijent pubbliku;

— fl-ahhar nett, l-iskadenzi tat-twettiq ghandhom jigu rrispet-
tati ahjar, minhabba li I-kuntratturi jkollhom sens akbar ta’
responsabbilta.

Bhekk, it-tqassir potenzjali tal-iskadenzi ghandu jitgies bhala I-
akbar vantagg tal-kuntratti ta’ PPP, avolja kultant jista’ jidher li
jinsab fkunflitt mad-drawwiet tradizzjonali tal-klijenti tas-settur
pubbliku u l-uzu kwazi sistematiku li jaghmlu mill-proceduri
konvenzjonali.

B'mod partikolari, fperijodu ta’ pjani ta’ rilan¢ u ta’ hrug mill-
krizi, il-PPP jistghu jkunu fattur importanti biex ihaffu I-impli-
mentazzjoni tad-decizjonijiet mehuda kif ukoll strument mill-
aqwa biex isahhu r-ritmu tal-effett ta’ rilan¢ mistenni sabiex ir-
rizultati jitkattru.

2.1.2  It-tieni argument favur il-PPP huwa li dawn ghandhom
kapacita naturali biex isahhu l-koerenza ta’ progett, u b’hekk
jizguraw l-akbar efficjenza ekonomika ghall-komunita lokali.

Bhalma jsemmi d-dokument tal-Kummissjoni, dan jista’ jigi
spjegat permezz tal-integrazzjoni aktar shiha tal-katina tal-pro-
duzzjoni, mill-fazi tat-tfassil sal-fazijiet tal-manutenzjoni u t-
thaddim, inkluz it-twettiq innifsu tal-infrastruttura kkoncernata.

Fdan il-kuntest, dawk li jfasslu l-infrastruttura jafu li jridu jotti-
mizzaw il-proceduri u l-kwalita tal-kostruzzjoni, peress li wara
huma jkunu responsabbli ghat-thaddim tal-infrastruttura fuq tul
ta’ zmien, u li ghandu jhalli lill-gvern, skont it-termini tal-

kuntratt, hidma tajba i tirrispetta l-istandards u r-regoli tal-im-
plimentazzjoni. Ghaldagstant, jadottaw approc¢¢ naturalment in-
tegrat lejn dawn il-progetti, haga li hija hafna aktar difficli biex
tinkiseb meta jkun hemm tqassim rigidu tal-kompiti u r-respon-
sabbiltajiet relatati maghhom, bhalma jigri tipikament fil-kaz tal-
akkwisti pubblici.

2.1.3  It-tielet wiehed fost l-argumenti ewlenin li jiggustifikaw
l-uzu tal-PPP huwa naturalment dak tal-finanzjament.

Wiched igib facilment quddiem ghajnejh il-kaz ta’ persuna li
tichu d-decizjonijiet fis-settur pubbliku, li tichu hsieb il-gestjoni
ta’ bagit u li tkun konxja tal-limiti tieghu, u li tkun qed tfittex
kif tipprovdi taghmir li jkun mehtieg mill-komunita lokali li
ghaliha hija responsabbli. Kuntratt ta’ PPP jista’ jkun is-soluzz-
joni finanzjarja ghal problema li din il-persuna taf li ma tistax
issolvi fil-qafas tal-proceduri bagitarji taghha.

Qabel ma niddiskutu aktar ‘il quddiem il-proposti li nistghu
nressqu  biex inwessghu s-soluzzjonijiet finanzjarji tal-PPP
b'mod generali, nistghu, fsitwazzjoni bhal din, nezaminaw il-
limitazzjonijiet tar-regoli tal-kontabbilta pubblika fil-pajjizi
Ewropej kwazi kollha, problema li kulhadd ilu hafna jaf biha
izda li hadd ma azzarda jiffac¢jaha. B'mod partikolari, tqum il-
kwistjoni tal-impossibbilta, skont ir-regoli tal-kontabbilta, li 1-
ispiza involuta finvestiment pubbliku tinfirex fuq il-hajja kollha
taghha.

Peress li I-finanzjament permezz ta’ kuntratt ta’ PPP jaghmilha
possibbli li I-piz finanzjarju ghall-komunita lokali jinqasam fuq
medda normali ta’ amortizzazzjoni, mhuwiex dan l-ewwel pass
lejn bidla, mixtieqa minn hafna nies, fir-regoli tal-kontabbilta
pubblika, li jostakolaw numru dejjem akbar ta’ decizjonijiet u
li ma jirriflettu qatt realtajiet ovvji?

Jekk tuza l-mudell tal-PPP biex theggeg it-tnedija ta’ riflessjoni
politika dwar dan is-suggett, I-Unjoni Ewropea tkun tista’ turi li
ged tadotta appro¢¢ prammatiku fdan il-qasam. Barra minn
hekk, fcerti pajjizi l-introduzzjoni tal-PPP giet ipprezentata
bhala l-ewwel pass lejn ir-riforma necessarja tal-gestjoni
pubblika u tal-istrumenti li tuza.

2.2 Qabel ma jittichdu decizjonijiet ta’ politika mifruxa, il-
KESE jitlob li jsir studju tal-impatt globali u evalwazzjoni indi-
pendenti tal-vantaggi u l-izvantaggi tal-progetti tal-PPP, u li jigu
kkonsultati u vvalorizzati I-proposti tal-imsiehba sogjali, inkluzi
l-organizzazzjonijiet li jirrapprezentaw 1-SMEs. Fdin l-evalwazz-
joni, ghandhom jigu ezaminati l-velocita tal-process, il-kwistjoni
tal-ispejjez, il-kwalita tas-servizz u l-konsegwenzi socjali ghall-
impjegati u l-utenti. II-KESE jqis li huwa importanti li l-intraprizi
z-zghar u ta’ daqs medju jibbenefikaw ukoll minn possibbiltajiet
ahjar biex jiehdu sehem fil-PPP.

3. IHinji ta’ riflessjoni tal-KESE

Dawn il-linji ghandhom jibqghu konsistenti mat-tliet argumenti
li zviluppajna (skadenza - koerenza fi hdan il-progett — soluzz-
jonijiet finanzjarjij u ghandhom jiddahhlu fil-proposti tal-
Kummissjoni u l-kuntest legislattiv u regolatorju ezistenti.

Dawn il-proposti jistghu jingabru fzewg kategoriji:
— kategorija li tittratta l-finanzjament, b’'mod generali;

— kategorija i tittratta l-istrutturi legali, bi sforz biex issir
distinzjoni bejn:

— dak li ghandu jinzamm,
— dak li ghandu jinbidel,
— dak li ghandu jigi zviluppat.

Huma ghandhom ukoll igisu t-tliet htigiet fundamentali ghal din
il-procedura partikolari, billi japplikaw ghall-proceduri kollha
tal-iffirmar tal-kuntratti pubblici, jigifieri:

— l-evalwazzjoni minn qabel, li tippermetti l-gustifikazzjoni
kemm tat-twettiq tal-investiment propost kif ukoll 1-ghazla
tal-procedura li ntuzat mill-awtorita kontraenti;

— it-trasparenza, fil-konsultazzjoni u Il-ghazla inizjali u fit-
twettiq tal-operazzjoni;

— il-monitoragg, kemm min-naha tal-awtoritajiet amministrat-
tivi inkarigati minn din il-funzjoni kif ukoll mill-assembleji
eletti, responsabbli mill-bagits.

3.1 Fil-livell finanzjarju

Fdan il-livell, hemm erba’ linji essenzjali li ghandhom jigu enfa-
sizzati.

3.1.1  Id-definizzjoni  tal-PPP  fil-proceduri  tal-Eurostat
ghandha tigi riveduta b'tali mod li l-ispejjez finanzjarji pubblici
relatati mal-progetti tal-PPP jibdew jigu kkunsidrati bl-istess
mod bhall-obbligi ta’ hlas fil-qasam tal-kuntratti pubblici
konvenzjonali fid-dejn pubbliku.

3.1.2  Irrwol tal-fondi strutturali s'issa bilkemm inhass fil-
finanzjament tal-PPP: allura mhuwiex paradoss li hemm gbil
perfett bejn l-objettivi kkoncernati?

Minkejja li fdan il-livell kien hemm xi esperjenzi li rnexxew
(hemm seba’ pajjizi i ghaddew minn din l-esperjenza), wisq
probabbli setghu kienu hafna ahjar, b'mod partikolari kieku
ntuza approc¢ aktar pedagogiku mal-Istati u l-awtoritajiet
pubbli¢i possibbilment ikkoncernati, sabiex ikollhom per-
¢ezzjoni globali tal-PPP, bhala strument li huwa kapaci jintuza
ma’ kull tip ta’ finanzjament pubbliku, u l-ewwel nett il-finan-
zjament Ewropew.

3.1.3  Kif ipproponiet il-Kummissjoni, ghandha ssir talba lill-
BEI biex, bil-kompetenzi tieghu, jagdi rwol centrali fil-politika
tal-finanzjament tal-PPP fl-Ewropa, mhux biss fi rwol ta’ koor-
dinazzjoni u ta’ parir fl-azzjonijiet li jittiehdu mill-intraprizi
fdan il-qasam, izda wkoll bhala akkumpanjament fil-gbir
finanzjarju, li fil-perijodi ta’ krizi attwali jirrikjedi iktar u iktar
gharfien u know-how.

Fdawn l-ogsma, il-BEI ghandu l-vantagg doppju tal-kompetenza
teknika u n-newtralita politika mehtiega. Huwa jista’ jaqdi rwol
permanenti bhala interface bejn il-korpi nazzjonali jew lokali ta’
monitoragg.

Dan iwassal sabiex il-BEI jintalab assistenza partikolari:

— fit-tkabbir mixtieq tar-rwol operattiv tal-EPEC (korp i
nholoq specifikament fil-BEI biex jimmonitorja l-operazzjo-
nijiet tal-PPP fl-Ewropa), li madwaru ghandu jinbena l-korp
pubbliku Ewropew mehtieg ghall-monitoragg u t-tmexxija
tal-politika komuni fil-qasam tal-PPP, kif ukoll l-assistenza
prattika lill-Istati Membri. L-organizzazzjoni u s-segwitu tal-
ghajnuna lill-awtoritajiet lokali z-zghar, minghajr mezzi
adegwati, ghandhom jaghmlu parti mill-missjonijiet godda
tal-EPEC;

— fil-holgien u t-tmexxija ta’ grupp ta’ esperti privati (b’kom-
pozizzjoni ekwa: rapprezentanti ta’ min ihaddem, tat-trejd-
junjins u tas-socjeta civili, inkluzi l-organizzazzjonijiet li jir-
rapprezentaw |-SMEs, finanziera, guristi, ecc.), li ser jikkos-
titwixxu interface utli mal-esperti pubblici li jiffurmaw I-
EPEC, fapproce konsultattiv;

— fil-monitoragg sistematiku tal-kuntratti kollha tal-PPP fil-
livell Ewropew;

— fl-ahhar nett, fl-implimentazzjoni tal-mekkanizmi ta’ finan-
zjament mill-gdid tal-PPP, li jmorru lil hinn mill-perijodu ta’
kostruzzjoni taghhom, b’'mod partikolari permezz tal-mobi-
lizzazzjoni tas-suq tal-ishma, kif inhu propost fil-punt 3.1.4
hawn taht.

3.1.4  L-evalwazzjoni tal-PPP turi li fil-livell finanzjarju, il-ka-
ratteristici principali taghhom (perijodu fit-tul — firmatarji
pubbli¢i tal-oghla kwalita) ghandhom il-potenzjal li jagh-
mluhom strument eccezzjonali ghat-tfaddil permezz tas-sugq,
inkluz it-tfaddil marbut mat-thejjija ghall-pensjonijiet.

Xi pajjizi diga qed jahdmu b’'mod attiv biex joholqu fond spec-
jalizzat jew sensiela ta’ fondi spe¢jalizzati, li jkollhom access
ghas-suq finanzjarju u mahsuba ghall-finanzjament mill-gdid
tal-operazzjonijiet tal-PPP wara l-perijodu ta’ kostruzzjoni (u
b’hekk minghajr ir-riskji tal-iskadenza u l-ispejjez li jistghu
jinqalghu). Il-holgien fil-livell Ewropew ta’ strument bhal dan
jista” jkun notevoli, peress li l-gestjoni teknika tieghu tista’ tigi
ggarantita mill-BE, tal-inqas fil-fazi inizjali.

Madankollu, fl-istess hin, il-KESE jigbed l-attenzjoni ghall-fatt li
bosta progetti tal-PPP jinvolvu servizzi ta’ interess (ekonomiku)
generali. Lil hinn mill-kriterji purament finanzjarji, il-kwalita, 1-
accessibbilta u l-prezz tajjeb ta’ dawn is-servizzi huma fatturi li
ghandhom jinghataw prijorita.

3.2 Fil-livell legali u regolatorju

II-KESE behsiebu jahdem ghal soluzzjoni sostenibbli li fil-qafas
taghha 1-PPP jigu implimentati biss jekk iwasslu ghal tnaqqis fl-
ispejjez - sakemm certi kondizzjonijiet politi¢i jintlahqu (stan-
dards sogjali, kwalita tas-servizzi, e¢¢.) u jkun hemm vizjoni fit-
tul li tqis l-ispejjez tat-transazzjonijiet, in-negozjati li jsiru mill-
¢did, ec¢. Fl-istess waqt, il-prefinanzjament tal-incentivi ghandu
jigi eliminat u dan jimplika kemm huwa urgenti li ssir diskuss-
joni dwar ir-revizjoni tal-kriterji tal-Eurostat. Harsa mill-qrib lejn
il-PPP turi li I-kumplessita taghhom, fcerti pajjizi jew ghal certi
kuntratti flimkien ma’ nuqgas ta’ trasparenza (fejn jidhlu
kuntratti, analizijiet tal-vijabbilta ekonomika, ec¢), tbieghed lil
xi whud mill-kontroll demokratiku. Ghalhekk, b’mod urgenti,
il-Kummissjoni mitluba tgharraf lill-Istati Membri dwar dawn
il-problemi.

Is-sitwazzjoni prezenti tidher hawn taht, maqsuma fi tliet kate-
goriji: fdak li jezisti bhalissa,

— X'ghandu jinzamm?

— Xx'ghandu jinbidel?

— x'g¢handu jigi zviluppat?

3.21 X’ghandu jinzamm mit-testi attwali?

Fdan il-livell ta’ testi u ta’ ligi, ma tinstab l-ebda definizzjoni
preciza ta’ x'inhu PPP fir-rigward tal-gabra ta’ dispozizzjonijiet li
jirregolaw is-swieq pubblici, il-koncessjonijiet u dak kollu li
jwassal ghall-kostruzzjoni tal-infrastrutturi.

Fl-evalwazzjoni, u bkunsiderazzjoni tal-esperjenza miksuba
mill-hafna pajjizi li diga juzaw il-PPP, jidher li dan in-nuqqas
ta’ definizzjoni stretta fil-livell Ewropew m’'shandux ikun
problema, la ghall-izvilupp tal-operazzjonijiet u lanqas ghall-
monitoragg taghhom mill-awtoritajiet Ewropej.

Jekk mill-fatt li I-Kummissjoni baqghet siekta dwar dan naslu
ghall-konkluzjoni li ma thossx li hemm bzonn definizzjoni iktar
preciza, jidher li I-KESE jista’ u ghandu jagbel ma’ din il-fehma,
li thalli lill-Istati Membri jzommu l-kontroll tad-definizzjoni
adatta ghall-kuntest partikolari taghhom u ghall-uzanzi
taghhom.

Din il-fehma thalli wkoll il-mistogsija miftuha dwar jekk certi
testi li qeghdin fis-sehh ghandhomx jinzammu; ghandu jitfakkar
li vot recenti tal-Parlament Ewropew jirrakkomanda li fil-qasam

tal-akkwist pubbliku l-ewwel ghandhom jintuzaw it-testi ezis-
tenti minflok ma jsiru sforzi biex jithejjew testijiet godda.

Fdan il-kuntest, il-KESE jirrakkomanda li tinzamm id-Direttiva
2004/18 li tittratta l-proceduri tal-ghoti ta’ koncessjonijiet
pubblici, fdan il-kaz il-koncessjonijiet, minghajr ma tizdied
b'definizzjoni tal-PPP, li r-regolazzjoni taghhom tiddependi
mill-kompetenza tal-awtoritajiet pubbli¢i ta’ kull Stat Membru
tal-UE. Din id-Direttiva tiddefinixxi 1-koncessjoni tal-kuntratti
tax-xoghlijiet pubblici kif gej: il-koncessjoni tax-xoghlijiet
pubblici hija kuntratt bl-istess karatteristici bhal suq pubbliku
tax-xoghlijiet, hlief il-fatt li I-kunsiderazzjoni ghax-xoghlijiet li
ghandhom jitwettqu tikkonsisti jew eskluzivament fid-dritt
ghall-gestjoni tax-xoghol jew fdan id-dritt flimkien mal-hlas.

Id-definizzjoni tal-koncessjoni tas-servizzi hija identika (hlief li
s-servizzi jissostitwixxu x-xoghlijiet pubbli¢i) imma d-direttiva
ma tipprevedi xejn fir-rigward tal-kondizzjonijiet ta’ kif
jinghataw is-servizzi, filwaqt li tiddedika kapitolu shih ghall-
proceduri tal-ghoti tal-koncessjonijiet tax-xoghlijiet pubblici.

Id-definizzjonijiet thawn fuq jevitaw apposta li jidhlu fid-dettall
dwar punti li huma megjusa bhala nazzjonali u li fil-prattika
jaghmluha impossibbli li jkun hemm konvergenza ftest
komuni.

Mil-lat prammatiku, il-KESE jqis li mhemmx bzonn definizzjoni
iktar dettaljata tal-idea ta’ koncessjoni (jigifieri kuntratt fit-tul li
jinkludi t-tfassil, il-kostruzzjoni, il-finanzjament, il-gestjoni ufjew
il-manutenzjoni ta’ xoghol pubbliku jew ta’ servizz pubbliku),
peress li s-sitwazzjoni attwali taqdi rwol effikaci fil-kopertura
tat-tipi kollha ta’ kuntratti pubblici, i jkunu differenti mill-
akkwisti pubblici klassici, billi jinsabu soggetti ghal minimu ta’
regoli Ewropej ghall-ghoti tal-kuntratti.

[I-KESE jahseb li jkun ahjar li tigi evitata l-legislazzjoni fdan il-
qasam, li malajr jista’ jsir kumpless izzejjed, iktar u iktar li
attwalment il-partijiet interessati jistghu — fl-Istati Membri kollha
u skont it-tradizzjonijiet nazzjonali taghhom — juzaw kuntratti
ta’ PPP fis-sens wiesa’ tal-kelma (koncessjonijiet bi hlas privat
mill-utent, il-kuntratti ta’ partenarjati bi hlas pubbliku, kuntratti
ohra tal-partenarjat pubbliku-privat), li jwiegbu b’'mod adegwat
ghall-problemi li jinholqu.

322 X'ghandu jinbidel?

Madankollu, rigward id-Direttiva 2004/18, il-KESE, ghall-finijiet
ta’ koerenza fit-testijiet uzati, jipproponi li, permezz ta’ din 1-
opinjoni dwar il-PPP, issir diskussjoni dwar kif jistghu jigu
¢carati l-kondizzjonijiet tal-ghoti tal-kuntratti tas-servizzi, li
tabilhagqg ma jissemmewx fdin id-Direttiva, ghad li din taghti
definizzjoni cara tal-koncessjonijiet tas-servizzi.

Fdan il-kuntest, il-KESE jichu l-opportunita biex jiccara I-
problema delikata tal-Partenarjat Pubbliku Privat Istituzzjonali
(PPPI), li hija indirizzata parzjalment fkomunikazzjoni interpre-
tattiva tal-2008 i kellha l-ghan li tfakkar lill-istituzzjonijiet
pubblici li jirrikorru ghal entitajiet parastatali biex jirrispettaw
ir-regoli dwar il-kompetizzjoni.

Fir-realta, l-istituzzjonijiet pubbli¢i jew ma jafux b’din il-Komu-
nikazzjoni jew jaghzlu li ma jaghtux kasha. Jekk il-Kummissjoni
behsiebha tagbad it-triq li twassal ghal legislazzjoni specifika
ghall-koncessjonijiet, ghandha tinkludi espressament ir-regola-
mentazzjoni dwar il-holgien u t-tigdid tal-attivitajiet tal-PPPI u
ttejjeb il-ligijiet sabiex jigu evitati l-abbuzi, li 1-gurisprudenza
Ewropea taghtina hafna ezempji taghhom, u li kultant imorru
kontra t-trasparenza mixtieqa.

323 X'ghandu jigi zviluppat?

Fl-applikazzjoni tal-proceduri, il-KESE jirrakkomanda qafas ahjar
ghal tliet aspetti tal-PPP b'mod generali, jigifieri:

— l-evalwazzjoni minn qabel li tintuza hafna biex tqabbel I-
impatt tal-ispiza totali ta’ PPP ma’ dak ta’ procedura ta’
akkwist pubbliku tradizzjonali; “l-analizi komparattiva mas-
settur pubbliku” hija strument tajjeb ukoll;

— id-djalogu kompetittiv, fejn kultant ikun hemm nuqqasijiet
ftermini ta’ etika, skadenzi u t-talbiet li jsiru fuq kumpaniji
privati;

— il-monitoragg tal-operazzjonijiet tal-PPP biex l-interess
taghhom jitkejjel bl-iktar mod preciz possibbli u b’hekk
tittejjeb l-analizi minn qabel tal-operazzjonijiet sussegwenti.

3.2.3.1 L-evalwazzjoni minn gabel

Din l-analizi inizjali, li fil-prin¢ipju ghandha tippermetti li jigi
goustifikat ir-rikors ghal procedura partikolari, ghandha ssir ir-
regola essenzjali ghal dak kollu li jikkonc¢erna I-ghoti ta’
kuntratti fis-swieq pubblici.

Fil-fatt, ghall-awtorita kontraenti, hemm xi mezz ahjar biex
tkejjel l-impatt — jew ahjar l-impatti — tad-decizjoni li tkun
qed thejji? L-obbligu tal-pubblikazzjoni tar-rizultati ta’ din l-eval-
wazzjoni minn qabel, fhafna kazijiet, ikun pass importanti lejn
it-trasparenza, li hija essenzjali jekk irridu nfittxu l-ahjar soluzz-
jonijiet u kompetizzjoni iktar rigoruza.

Din ghandha tkun okkazjoni wkoll biex bhala parti mill-ispiza
globali nkejlu tajjeb l-impatt tad-differenzi potenzjali fil-finan-
zjament, bejn irrata applikabbli mis-swieq ghall-entitajiet
pubbli¢i li jissellfu u r-rata applikabbli ghall-progett tal-PPP,
filwaqt li jigi nnotat li dan l-aspett tal-evalwazzjoni minn
gabel huwa diga obbligatorju fl-iktar pajjizi avvanzati fil-
gasam tal-PPP.

Fi Franza, l-analizi minn qabel tiffoka fuq erba’ kriterji: l-ispiza
globali, it-trasferiment tar-riskju, l-izvilupp sostenibbli u l-pres-
tazzjoni skont il-ftehim fil-kuntratt. II-KESE jipproponi li dawn
il-kriterji jigu sistematizzati filwaqt li maghhom tizdied il-
pubblikazzjoni tal-kuntratti u l-applikazzjoni stretta tal-ligijiet
socjali tal-pajjizi kkoncernati kif jissemma hawn fuq (1.3.4).

3.2.3.2 Djalogu kompetittiv

Din il-procedura, li hija differenti minn semplicement negozjati
bilaterali li jintuzaw biex jigu ffinalizzati l-proceduri tradizzjo-
nali, bhalissa qed tintuza hafna — u hija sahansitra obbligatorja
fxi pajjizi — biex jinghataw il-kuntratti ta’ PPP b’'mod generali.
Fdin il-procedura, wara li l-ewwel issir ghazla preliminarja mill-
klijent, jigi ffinalizzat il-kuntratt finali, bi djalogu mal-imsieheb
jew iz-zewg imsiehba maghzula, permezz ta’ rfinar u titjib
successiv tal-informazzjoni fil-kuntratt.

Madankollu, analizi dettaljata tal-uzu attwali tizvela bosta fatti:

— Db’esperjenza mill-inqas fdin il-procedura, xi persuni pubblici
nedew djalogi kompetittivi bi thejjija fgira. Dan wassal ghal
tilwim dwar klawsoli kuntrattwali, skadenzi eccessivament
twal u talbiet lill-intraprizi kultant ezagerati fil-fazi finali;

— l-awtoritajiet pubbli¢i kontraenti kultant ghad ghandhom it-
tentazzjoni li juzaw din il-procedura bil-ghan li jevitaw il-
ligijiet tad-drittijiet tal-proprjeta intellettwali u l-protezzjoni
tal-ideat innovattivi.

Naturalment, l-ideat originali suppost huma mharsa mill-kunfi-
denzjalita tal-offerti, izda l-esperjenza turi li fil-fatt mhuwiex il-
kaz u li huwa facli li t-tort ta’ mgiba mhux etika jigi attribwit lil
xi “leaks” li ma jistghux jigu identifikati.

Certu livell ta’ armonizzazzjoni tal-qafas kuntrattwali Komuni-
tarju ghandu jqis il-mezzi kif ghandha tigi protetta l-proprjeta
intellettwali, li fiha nnifisha hija wahda mil-garanziji tal-progress
u tal-innovazzjoni.

3.2.3.3 Il-monitoragg tal-operazzjonijiet tal-PPP

Sabiex jigu rrispettati t-trasparenza u r-rekwiziti tal-monitoragg,
jehtieg li tithejja lista sistematika tal-operazzjonijiet tal-PPP u li
jsir monitoragg tal-implimentazzjoni taghhom fil-livell nazzjo-
nali u dak Ewropew. Dan il-kompitu, minbarra dak diga allokat
lill-BEI u Lill-EPEC, ghandu jigi fdat lil organizzazzjoni newtrali
li, fl-evalwazzjonijiet taghha, ma jkollha l-ebda incentiv li taghti
vantagg jew zvantagg lill-PPP u ghalhekk dan il-kompitu jista’
jinghata lill-grupp ta’ esperti

4. Konkluzjonijiet

— II-Komunikazzjoni tal-Kummissjoni hija test interessanti u
attwali hafna fkuntest fejn hemm bzonn li jigu mobilizzati
l-investimenti pubblic¢i u privati u spe¢jalment fil-perijodu ta’
krizi finanzjarja li ghaddejjin minnha. ll-qafas istituzzjonali
ghandu jigi zviluppat sabiex il-PPP jittejbu u jigu sfruttati I-
possibbiltajiet u l-vantaggi li jgibu maghhom, izda wkoll
biex jongsu l-problemi li jghaddu minnhom bosta PPP
bhalma diga ssemma fdin l-opinjoni (il-problemi tal-prefi-
nanzjament u z-zieda fl-ispejjez, problemi li hafna drabi
jinqalghu matul ir-relazzjonijiet kuntrattwali fuq perijodu
twil).

— Il-possibbiltajiet offruti mill-PPP bhala kontribut ghall-izvi-
lupp tal-infrastruttura pubblika (kemm fuq skala kbira u
kemm zghira), u ghaldagstant ghall-progress ekonomiku
tal-Unjoni Ewropea, m’'ghandhomx jigu injorati. II-KESE
jqis li huwa importanti li l-intraprizi z-zghar u ta’ dags
medju jibbenefikaw huma wkoll minn possibbiltajiet ahjar
biex jiehdu sehem fil-PPP.

— Fir-rigward tal-PPP, l-Ewropa jmissha tattrezza ruhha bil-
mezzi mehtiega biex titghallem mid-diffikultajiet li kultant
kellha tiffac¢ja fil-passat, billi ttejjeb il-mekkanizmi tal-moni-

toragg ezistenti u billi tighor b’'mod sistematiku r-rizultati
finali tal-operazzjonijiet.

— Jezistu bosta strumenti legali Komunitarji u nazzjonali: il-

KESE jqis li m’hemmx bzonn li nergghu nibdew mill-bidu
nett biex nibnu qafas uniku u teoretikament perfett. B'hekk
inkunu qed nitilfu hafna hin ghal gwadann limitat, jew
sahansitra kontraproduttiv. Il-partijiet interessati jahdmu
kuljum fdan il-qafas legali u, jekk dan jitqieghed fid-dubju,
jispicca jtawwal il-process tal-akkwist pubbliku jew sahan-
sitra jiddestabilizza sew il-mekkanizmu tal-PPP. Id-defi-
nizzjonijiet attwali skont id-Direttiva 2004/18 m’ghand-
homx jinbidlu u langas jigu mizjuda; b’hekk, kull Stat
Membru jkun hieles li jadotta definizzjoni legali li tkun
iktar adatta tal-PPP ghall-kuntest partikolari tieghu u ghall-
prattiki tajba registrati.

Ejjew ghalhekk nottimizzaw il-mezzi ezistenti, niccaraw u
ntejbu ghadd ta’ punti, u nuzaw il-kompetenzi ezistenti, I-
iktar il-pjattaforma tal-finanzjament tal-BEI, u nsahhu r-rwol
tal-EPEC u tal-grupp tal-esperti; dan jista’ jikkontribwixxi
biex il-metodi kuntrattwali jsiru hafna iktar popolari, biex
jingabru, jigu promossi u valutati l-ahjar prattiki u biex isir
djalogu mas-settur privat fil-livell Ewropew bit-twaqqif ta’
grupp “mera” ta’ esperti privati.

It-tishih tat-trasparenza, tal-evalwazzjoni minn qabel ibba-
zata fuq l-ispejjez globali, tal-analizi tas-success u I-falli-
menti, kif ukoll ir-rispett tal-legislazzjoni, huma lkoll punti
li jistghu jigu ttrattati fi studji futuri.

Ejjew nirriflettu dwar kif nistghu nwaqqfu mekkanizmu ta’
finanzjament mill-gdid tal-PPP, wara I-fazi tal-kostruzzjoni,
sabiex nisfruttaw is-suq tal-ishma, li mhux qed jintuza
bizzejjed fdan ir-rigward.

